
REPUBLIKA E SHQIPERISE
ENTI RREGULLATOR | ENERGJISE

LICENCE
PER
AKTIVITETIN E SHPERNDARJES SE GAZIT NATYROR

Licencé Nr:

Vendimi i ERE Nr. , | datés: Data Efektive:

Léshuar Personit:

(Emri i Ploté dhe Adresa Ligjore e Personit)
NUIS:

Vendimi i ERE pér certifikimin e subjektit

Sipas Autoritetit Entit Rregullator i Energjise (“ERE”) dhe né pérputhje me:
(i) Ligjin “Pér Sektorin e Gazit Natyror” Nr. 102/2015,

(ii) Rregullores pér procedurat dhe afatet pér dhénien, modifikimin, transferimin, ose
hegjen e licensave né sektorin e gazit natyror miratuar nga ERE me Vendimin e Bordit
nr. 97 daté 04.07.2016.

(iii) Rregullorja mbi procedurat e hegjes sé licencave né sektorét e energjisé elektrike dhe
té gazit natyror, miratuar me Vendimin e Bordit te ERE-s Nr.58 daté 18.04.2017;

(iv) Rregulloren e organizimit, funksionimit dhe Procedurave t¢ ERE, miratuar nga ERE
me Vendimin e Bordit té ERE-s nr. 96, daté 17.06.2016, dhe

(v) Rregullat dhe Rregulloret gé kané té béjné me Sektorin e Gazit Natyror.

Enti Rregullator i Energjisé i jep kété Licencé Shpérndarje (“Licencé”), pér kryerjen e aktivitetit
té Shpérndarjes sé Gazit Natyror né Zonén e pércaktuar né Kkété Licencé, Personit té
sipérpérmendur, kétej e tutje referuar si “I Licencuari”, subjekt i Kushteve té Licencés
bashkéngjitur dhe pjesé pérbérése dhe e pandashme e késaj Licence.

Kjo Licencé sé bashku me kushtet e saj bashkéngjitur jané té vlefshme prej Datés Efektive té
sipérshénuar dhe do té keté efekt pér njé periudhé 30 vjecare, né gofté se Licenca nuk pérfundon

nga ERE, neni 27 i Ligjit 102/2015 “Pér Sektorin e Gazit Natyror”, dhe né pérputhje me
Rregulloren mbi procedurat pér hegjen e licencave né sektorét e energjisé elektrike dhe gazit
natyror dhe Kushtet qé pérmban kjo Licencé.

Autoriteti Léshues (ERE)

Kryetari
[seliae ERE]

Pranuar prej Personit té Licencuar sé bashku me Kushtet e Licencés;

i Licencuari

Pérfagésuesi Zyrtar



REPUBLIKA E SHQIPERISE
ENTI RREGULLATOR | ENERGJISE

KUSHTET E LICENCES
PER
AKTIVITETIN E SHPERNDARJES SE GAZIT NATYROR

Licencé Nr:
Vendimi i ERE nr. , | datés: Data Efektive:

Licencé léshuar Personit:

(Emri i Ploté dhe Adresa Ligjore e Personit)
NUIS




Pjesa e paré
Neni 1
Dispozita té pérgjithshme

a) Né pérputhje me Ligjin nr. 102/2015 “Pér Sektorin e Gazit Natyror”, ERE é&shté i vetmi
Autoritet né Republikén e Shqipérisé, qé ka té drejtén té Iéshojé dhe deklarojé viefshmériné
e késaj Licence.

b) Nése bazuar né njé Vendim me shkrim té ERE-s, ndonjé ose disa prej kushteve té késaj
Licence béhen té pavlefshém, anullohen apo pushojné sé géni né fuqi, kushti ose kushtet né
fjalé duhet té higen nga Kushtet e Licencés ndérkohé qé Kushtet e tjera té Licencés mbeten
efektive dhe me fuqi té ploté.

c) Nuk lejohet transferim i té drejtave té Licencés apo té aseteve tek asnjé person tjetér, pa
aprovimin paraprak me shkrim té ERE-s. Kur aprovon njé transferim, ERE mund té
modifikojé periudhén e Licencimit dhe ndonjé kusht tjetér té Licencés, duke treguar arsyen.

d) I Licencuari duhet té respektojé ligjet né fuqi, Vendimet e Qeverisé, Rregullat dhe
Rregulloret, si edhe vendimet e aprovuara nga ERE.

e) ERE ka té drejtén ekskluzive pér modifikimin e késaj Licence né rastin e ndryshimit té
kushteve dhe rrethanave né pérputhje me ndryshimet né ligj, Vendimet e Qeverisg,
Rregullat dhe Rregulloret, si edhe vendimet e aprovuara nga ERE.

Termat dhe Pérkufizimet e pérdorura mbi :

Ligjin nr. 102/2015, “Pér Sektorin e Gazit Natyror”; Rregulloren pér procedurat dhe afatet pér
dhénien, modifikimin, transferimin, ose hegjen e licensave né sektorin e gazit natyror; Rregulloren
mbi procedurat e hegjes sé licencave né sektorin e energjisé elektrike dhe gazit natyror; Rregullat
dhe Rregulloret gé i pérkasin Sektorit té Gazit Natyror, pérfshihen né kété Licencé pér ¢do géllim.
Fjalé dhe fraza té tjera, té pérdorura né kété Licencé dhe né Kushtet e Licencés, té cilat nuk
pérfshihen né ligjet dhe rregulloret e mésiperme, kané kuptimet si mé poshté vijon:

Enti Rregullator i Energjisé” ose“ERE”, éshté institucioni rregullator i sektorit t€ energjisé
elektrike dhe gazit natyror, i cili funksionon né pérputhje me ligjin 43/2015 “Pér Sektorin e
Energjisé Elektirkre” dhe Ligjin nr. 102/2015 “Pér Sektorin e Gazit Natyror”

Ndér-Subvencionime do té thoté transferimi i fondeve ose ndarje e kostove ndér llogarité e té
Licencuarit, ose llogarité e Bizneseve shogéruese, me géllim mbéshtetjen financiare té njé
aktiviteti apo biznesi tjetér, pervec shpérndarjes sé gazit natyror nga té ardhurat e fituara nga i
Licencuari gé kryen Aktivitetin e Licencuar, ose duke i kaluar kostot e shkaktuara nga i
Licencuari gqé kryen Aktivitetin e Licencuar tek njé aktivitet apo biznes tjetér pérvec atij té
shpérndarjes sé gazit natyror.



Aktivitet i Licencuar do té thoté aktivitetet e lidhura direkt dhe té nevojshme pér operimin dhe
pérdorimin e Sistemit t& Shpérndarjes dhe ndérveprimin me sistemet e tjera té depozitimit dhe
shpérndarjes, pér té kryer aktivitetin e shpérndarjes sé Gazit Natyror né Zonén e Licencés né
pérputhje me Rregullat dhe Rregulloret né fuqi.

I Licencuar sikurse pérdorur né kété dokument, do té thoté Personi i pérmendur né fagen e paré té
késaj Licence, i cili zotéron lejen dhe autorizohet nga ERE pér kryerjen e Aktivitetit té Licencuar.

Kodi i rrjetit té Shpérndarjes do té thoté térésia e rregullave teknike, népérmjet té cilave
rregullohet funksionimi i rrjetit té shpérndarjes, si dhe vendosen kushtet e shérbimit gé ofrohet nga
operatorét e sistemit té shpérndarjes pér pérdoruesit e kétij sistemi

Tarifé e Shérbimit té Shpérndarjes ose Tarifé e Shpérndarjes do té thoté cmimi i shérbimit té
ofruar nga operatori i sistemit té shpérndarjes sé gazit natyror, i vendosur nga ERE né bazé té
metodologjisé sé llogaritjes sé tarifave miratuar nga ERE sipas Neneve 16(1)(a), 32 dhe 33 té
Ligjit nr. 102/2015 “Pér Sektorin e Gazit Natyror”.

Pérdorues i Sistemit té Shpérndarjes (Pérdorues i Sistemit), éshté personi gé furnizon ose
furnizohet nga sistemi, si edhe veté njé operator i sistemit, i cili, &shté i lidhur né Sistemin e
Shpérndarjes dhe gé pérfiton nga shérbimet e Shpérndarjes.

Procedurat e Licencimit pér Sektorin e Gazit Natyror do té thoté Rregullores pér procedurat
dhe afatet pér dhénien, modifikimin, transferimin, ose hegjen e licensave né sektorin e gazit
natyror miratuar me Vendimin e Bordit t¢ ERE nr.97, daté 04.07.2017.

Legjislacioni né fugi do té thoté té gjitha standartet, kodet, rregullat, rregulloret, metodologjité
dhe cdo vendim ose akt tjetér né fugi, t€ miratuara nga ERE dhe autoritete té tjera kompetente
sipas Ligjit nr. 102/2015 “Pér Sektorin e Gazit Natyror”.

Rrjet i Shpérndarjes do té thoté rrjeti i ndérlidhur tubacioneve té shfrytézuara pér Shpérndarjen e
Gazit Natyror né Zonén e Licencés.

Territori i Licencés do té keté kuptimin e pércaktuar né nenin 2 té késaj Licence.

Informacion me Ndjeshméri Tregtare do té thoté, té dhéna né lidhje me biznesin ose me natyré
tregtare t€ Pérdoruesve té Sistemit, gé zotérohen nga i Licencuari gjaté procesit té€ ushtrimit té
Aktivitetit té Licencuar, té cilat duhet t& mbahen konfidenciale.

Informacion me Avantazh Tregtar do té thoté informacion i lidhur me aktivitetin e veté té
Licencuarit, i cili duhet t€ mbahet konfidencial dhe nuk duhet t’i jepet apo t’i béhet i ditur té
tjeréve né ményre diskriminuese.



Neni 2
Territori i Ushtrimit té Aktivitetit té Licencuar.

Né pérputhje me legjislacionin né fugi dhe zhvillimin e sektorit té gazit natyror né Shqipéri,
i Licencuari do té ushtrojé Aktivitetin e Licencuar pér Shpérndarjen e Gazit Natyror né
Zonén e Licencés.

. Zona e Licencés do té pérfshijé njésité administrative gé vijojné;

Pérfshirja e gjithé Rrjetit té Shpérndarjes né rrjetét pérkatése administrative, pérfshiré
shpérndarjen e gazit natyror, tubacionin ose tubacionet lidhés té Sistemit té Shpérndarjes
me pikén ose pikat e daljes prej Sistemit t& Transmetimit, prej té cilit ose té cilave do té
sigurohet Iévrimi i Gazit Natyror.

. Cdo ndryshim i Zonés sé Licencés kryhet né pérputhje me Procedurat e Licensimit pér
Sektorin e Gazit Natyror apo Rregullat dhe Regulloret té tjera gé mitatohen ose
ndryshohen nga ERE,

Pjesa e Dyté
Neni 3
Detyrimet Operacionale té té Licencuarit

| Licencuari autorizohet qé sipas késaj Licence té kryejé Aktivitetin e Licencuar né Zonén e
Licencés. Mbéshtetur né nenin 23(3) té Ligjit nr. 102/2015 “Pér Sektorin e Gazit Natyror”,
dhe legjislacionit né fugi, kjo e drejté i jepet té Licencuarit mbi baza ekskluzive.

. Operatori i Sistemit té Shpérndarjes lidh né rrjetin e shpérndarjes té gjithé klientét, bazuar
né kushte jodiskriminuese, transparente, té parashikuara né Kodin e Rrjetit té Shpérndarjes
dhe rregullore té tjera né fuqgi, me kusht gé sistemi i shpérndarjes té keté kapacitet té
mjaftueshém dhe té plotésojé té gjitha kushtet e tjera teknike e tregtare.

. Operatori i Sistemit t& Shpérndarjes siguron akses jo diskriminues té té gjithé pérdoruesve
té sistemit né rrjetin e shpérndarjes, si¢c kérkohet né Kushtet e Licencés dhe né pérputhje

10.

11.

12.

me nenin 54 té Ligjit nr.102/2015 “Pér Sektorin e Gazit Natyror”, Kodit té Rrjetit té
Shpérndarjes dhe legjislacionit né fuqgi, duke shmangur diskriminimin ndérmjet
pérdoruesve té sistemit ose kategorive té pérdoruesve, sidomos né favor té shoqgérive té
lidhura me té.

Operatori i Sistemit té Shpérndarjes u siguron pérdoruesve té sistemit informacion
lehtésisht té aksesueshém nga palét pér shérbimet e ofruara, kushtet e shérbimit, si dhe njé
informacion té nevojshém teknik pér njé akses efektiv né rrjet, né pérputhje me
pérjashtimet nga informacioni konfidencial, té¢ miratuar nga ERE.

Operatori i Sistemit té Shpérndarjes i siguron ¢do operatori té sistemit informacionin e
mjaftueshém pér té siguruar transportimin e depozitimin e gazit natyror dhe bérjen té
mundur, né pérputhje me operimin e sigurt dhe efikas té sistemit té interkoneksionit.
Operatori i Sistemit té Shpérndarjes publikon kushtet dhe kriteret e miratuara nga ERE,
pérfshiré rregullat dhe tarifat pér sigurimin e shérbimeve té shpérndarjes, si dhe té dhénat
lidhur me tregun e shpérndarjes.

Kur Operatori i Sistemit t€ Shpérndarjes éshté pérgjegjés pér balancimin e sistemit té
shpérndarjes, rregullat e miratuara prej tij pér kété géllim do té jené objektive, transparente
dhe jodiskriminuese, pérfshiré kétu edhe rregullat pér faturimin e pérdoruesve pér
disbalancimin. Detyrimet dhe kushtet, pérfshiré rregullat dhe tarifat pér sigurimin e
shérbimeve té tilla nga Operatori i Sistemit té Shpérndarjes, pércaktohen né bazé té njé
metodologjie t& miratuar nga ERE né ményré jodiskriminuese dhe me kosto efektive, e cila
publikohet.

Operatori i Sistemit té Shpérndarjes ruan konfidencialitetin e ¢do informacioni té ndjeshém
tregtar né lidhje me pérdoruesit, t€ marra kéto gjaté veprimtarisé té tij, dhe parandalon
pérhapjen e informacionit me avantazh tregtar né ményré diskriminuese, gé mund té
krijojné avantazhe tregtare né momentin gé béhen publike. Operatori i Sistemit té
Shpérndarjes, né shitjen ose blerjet e gazit natyror nga shogérité pérgjegjése, nuk duhet té
abuzojé me informacionin tregtar t€ marré nga palét e treta né dhénien apo negocimin e
aksesit né sistem.

Operatori i Sistemit té Shpérndarjes éshté pérgjegjés pér kryerjen e kontrollit teknik né
objektet ku OSSH-ja bén shpérndarjen e gazit natyror, né ményré gé té garantojé se ato
operojné né pérputhje me rregullat teknike dhe té sigurisé né sektorin e gazit natyror.

| Licencuari éshté pérgjegjés pér té siguruar jetégjatésiné e Sistemit té Shpérndarjes brenda
Teritorit t€ Licencés, dhe do té operojé, mirémbajé, pérdoré dhe zhvillojé Sistemin e
Shpérndarjes né ményre té sigurt, té besueshém dhe eficient duke patur parasysh mjedisin
dhe eficiencén e energjisé, dhe té sigurojé kapacitet t€ mjaftueshém pér té plotésuar
kérkesat e té gjithé Pérdoruesve té Sistemit.

| Licencuari duhet té sigurojé njé performancé té sigurt dhe eficiente té Aktivitetit té
Licensuar brenda Territorit té Licencés sipas Ligjit nr. 102/2015 “Pér Sektorin e Gazit
Natyror”, Kodit té Rrjetit t& Shpérndarjes, legjislacionit né fuqi, dhe Kushteve té késaj
Licence.

| Licencuari duhet té jeté i pavarur, i ndaré nga ¢do aktivitet tjetér gé nuk ka lidhje me
Aktivitetin e Licencuar, sipas nenit 51 té Ligjit nr. 102/2015 “Pér Sektorin e Gazit



13.

14.

15.

16.

17.

18.

19.

20.

Natyror”. Kjo nuk duhet té ndikojé tek operimi i té Licencuarit si Operator i Kombinuar
sipas nenit 80 té Ligjit nr. 102/2015 “Pér Sektorin e Gazit Natyror”.
Jo mé voné se 6 muaj nga Data Efektive e késaj Licence, i Licencuari do té pérgatisé dhe
dorézojé pér miratim prej ERE njé propozim té Kodit té Sistemit t€ Shpérndarjes, sipas
nenit 55 t€ Ligjit nr. 102/2015 “Pér Sektorin e Gazit Natyror”.
| Licencuari do té sigurojé gé Sistemi i Shpérndarjes dhe gjithé tubacionet, impiantet dhe
paisjet pérbérése pérfshiré kompresorét, reduktorét e presionit, matésat dhe ¢cdo paisje tjetér
jané ndértuar dhe mirémbahen sipas rregullave teknike dhe té sigurisé né sektorin e gazit
natyror. Ndértimi dhe pérdorimi i tubacioneve té shpérndarjes sé gazit natyror dhe
infrastruktura té tjera té Sistemit té Shpérndarjes duhet tu nénshtrohen autorizimeve gé
kérkohen sipas nenit 11 t&é Ligjit nr. 102/2015 “Pér Sektorin e Gazit Natyror”.
| Licencuari duhet té pérgatisé dhe paragesé né ERE Planin e zhvillimit dhe investimeve té
rrjetit té shpérndarjes pér 10 vjet, pér garantimin e sigurisé, besueshméring, rregullsisé dhe
cilésisé sé Aktivitetit té Licensuar sipas nenit 56 té Ligjit nr. 102/2015 “Pér Sektorin e
Gazit Natyror”. Plani do té pérshtatet ¢do vit pér 10 vitet e ardhshme dhe té paragitet né
ERE. Plani i zhvillimit dhe i investimeve do té pérmbajé tregues afatshkurtér, afatmesém
dhe afatgjaté. Treguesit afatshkurtér do té mbulojné njé periudhé prej 3 vjetésh, ato
afatmesém pér njé periudhé prej 6 vjetésh dhe ato afatgjaté njé periudhé prej 10 vjetésh.
Plani i Zhvillimit t& Investimeve té Rrjetit t6 Shpérndarjes béhet detyrues sipas té
Licencuarit pasi té jeté konsultuar dhe miratuar nga ERE dhe zbatuar nga i Licencuari.
Zbatimi i Planit monitorohet nga ERE sipas afateve dhe kushteve té vendosura tek Ligji nr.
102/2015 “Pér Sektorin e Gazit Natyror”.
Plani pér zhvillimin dhe zgjerimin e Sistemit t€ Shpérndarjes, Operatorit i Sitemit té
Shpérndarjes merr né konsideraté dispozitat ligjore pér mbrojtjen e mjedisit dhe té
eficencés sé energjisé. Ky plan né vecanti do té pérmbajé;
a. Njé pérshkrim té situatés aktuale té Sistemit té Shpérndarjes;
b. Njé pérshkrim dhe vlerésim té rasteve té refuzimit té aksesit té paléve té treta dhe
masat e propozuara pér pérmirésimin e situatés.
c. Parashikimin e nevojave pér mirémbajtjen, zhvillimin, zgjerimin dhe modernizmin
e Sistemit té Shpérndarjes dhe aftésité e tij funksionale pér plotésimin e nevojave
pér kapacitete shpérndarése té té gjithé Pérdoruesve té Zonés sé Licencés pér
periudhén pérkatése.
Ndérveprimi me Sistemin e Transmetimit me té cilin éshté lidhur.
e. Burimet financiare pér zbatimin e planit.

I Licencuari nuk do té pengojé ose tentojé té pengojé pjesémarrés té tjeré té tregut, apo
konkurrenté té ndryshém gé synojné té angazhohen né njé biznes té Gazit Natyror né
Republikén e Shqipérisé.

I Licencuari nuk do té vendosé asnjé pagesé tjetér pér Shérbimet e Shpérndarjes pérvec
Tarifés sé Shpérndarjes té miratuar nga ERE.

| Licencuari nuk do té angazhohet né Ndér-subvencionime. Né pérputhje me nenin 30
Ligjit nr. 102/2015 “Pér Sektorin e Gazit Natyror” dhe Rregullat dhe Rregulloret e ERE, |

21.

22.

23.

Licencuari mban llogari té ndara pér secilén nga veprimtarité e licensuara qé ushtron, si
dhe llogari té ndara pér aktivitetet gé mund té jené té konsoliduara né ményré té tillé qé té
provojé né ményré té besueshme prané ERE dhe ¢do autoriteti tjetér kompetent se nuk ka
Ndér-subvencionime, nuk cénohet konkurrenca dhe nuk ka diskriminim né aktivitete té té
Licencuarit. | Licencuari duhet té hartojé, paragesé pér auditim dhe publikojé bilancet e
tyre vjetore sipas kérkesave dhe kushteve té pércaktuara né ligjet né fugi dhe né pérputhje
me standartet ndérkombétare té kontabilitetit.

I Licencuari nuk do té angazhohet né asnjé formé monopoli ose aktivitete té tjera gé
démtojne konkurencén. Kjo nuk duhet té ndikojé te autorizimi ekskluziv dhéné pér té
Licencuarin pér kryerjen e Aktivitetit té Licencuar né Territorin e Licensuar sipas nenit 23
(3) t& Ligjit nr. 102/2015 “Pér Sektorin e Gazit Natyror” dhe pikés 2 té Kushteve té késaj
Licence.

Gjaté kryerjes sé Aktivitetit té Licencuar, i Licencuari éshté pérgjegjés pér siguriné e
shéndetit dhe jetés sé njerézve, té pronés sé tyre, si dhe pér démtimin e ambjentit né
pérputhje me legjislacionin né fuqi, pérfshiré rregullat teknike dhe té sigurisé né sektorin e
gazit natyror dhe Rregullat dhe Rregulloret e miratuara nga ERE. | licencuari duhet té
disponojé njé certifikaté sigurimi nga shogéri sigurimi (qé operojné né pérputhje me
legjislacionin né fugi né Shqipéri), gé evidenton mbulimin e pérgjegjésisé pér démtimet pér
plagosje, sémundje ose raste té vdekjes sé Personave ose pér humbjen ose shkatérrimin e
pronés té shkaktuara ose gé kané rezultuar prej aktiviteteve té Aplikantit né kuadér té
Licensés sé kérkuar né njé nivel pérgjegjésie jo mé té vogél se 10 milion USD. Kjo politiké
ose kéto politika sigurie do té jené dhe géndrojné né fugi dhe me efekt té ploté pér té gjithé
kohézgjatjen e Licencés sé kérkuar. Pér mé tepér i Licencuari do té mbetet pérgjegjés pér
cdo démtim gé do té mund té ndodhé prej, ose té lidhet me, ose té rezultojé prej aktiviteteve
té kryera gjaté kohézgjatjes sé Licensés.

Né cdo kohé, i Licencuari duhet té disponojé dhe té vendosé né dispozicion té ERE té
dhéna té sakta mbi:

a. Vendndodhjen e instalimeve dhe gjurmén e tubacioneve pérfshiré hartén
Topografike.

b. Zonén gjeografike t& mbuluar.

c. Kapacitetin maksimal teknik té kontraktuar dhe té disponueshém né té gjitha
pikat e hyrjes (in take) né Sistem dhe té daljes (off take) prej Sistemit dhe
ndérlidhjet e tij me rrjetét e tjera té Transmetimit dhe Shpérndarjes, impiantet e
magazinimit, prodhimit dhe terminalet e GNL

d. Volumet e projektuara ditore pér t'u pérpunuar sipas vlerésimeve té tij

e. Standardet teknike, presionet maksimale té projektuara, kérkesat e komprimimit
dhe karakteristikat e tjera teknike té makinerive dhe pajisjeve teknike gé do té
instalohen.

f. Presionet e punés té projektuara mbéshtetur né vlerésimet e tij

g. Kategorité e konsumatoreve dhe livrimet e projektuara.

h. Vendndodhjet e matésve dhe specifikimet.

I. Planet e aromatizimit pérfshiré vendndodhjet

j. Déshmi té kontratave/angazhimeve.

k. Programin e punés pér zbatimin e projektit dhe jeta e pritshme e projektit.

I. Sasia mesatare e gazit natyror qé parashikohet pér t'u shpérndaré gjaté njé viti
mbéshtetur né njé program tipik mujor.

24. Né qofté se i Licencuari pérballet ose parashikon njé situaté emergjence gé kércénon jetén

25.

26.

27.

ose shéndetin e njerézve, ose siguriné e pronés sé tyre, ambjentin, géndrueshmériné e
Sitemit t& Shpérndarjes ose siguriné e furnizimit, atéhere i Licencuari ndérrmerr hapat e
nevojshme pér té pérmirésuar ose parandaluar ndikimet e situatés emergjente aktuale ose té
pritshme. sipas Ligjit nr 102/2015 “Pér Sektorin e Gazit Natyror”, Plani i Emergjencave
miratuar me Vendim té Késhillit t¢ Ministrave, Kodi i Rrjetit t&¢ Shpérndarjes, rregullat
teknike dhe té sigurisé né sektorin e gazit natyror dhe/ose Rregulla dhe Rregullore té tjera
gé aplikohen. Pa vonesé né vijim i Licencuari duhet té njoftojé ERE-n dhe ¢do autoritet
tjetér té nevojshém pér situatén emergjente dhe veprimet ose planet e té Licencuarit pér
menaxhimin e késaj situate.

I Licencuari nuk do té angazhohet i vetém ose sé bashku me Persona té tjeré, né aktivitete
té cilat kané pér géllim, ose mund té démtojné natyrén e drejté, té hapur dhe jo
diskriminuese té Sistemit té Shpérndarjes dhe Tregut té Gazit Natyror. | Licencuari mund
té bashképunojé me Persona té tjeré né aspekte té sigurisé, géndrueshmérisé dhe
pérmirésimit té Sistemit té Shpérndarjes pa ndikuar tek pavarésia e detyruar dhe ndarja
sipas nenit 51 té Ligjit nr 102/2015 “Pér Sektorin e Gazit Natyror”, dhe pérgjegjésiné
ekskluzive pér té kryer Aktivitetin e Licencuar sipas termave dhe kushteve té vendosura tek
Ligji nr. 102/2015 “Pér Sektorin e Gazit Natyror”, legjislacioni né fugi dhe kushteve té
késaj Licence.

Né rastet kur operatori i sistemit té Shpérndarjes éshté pjesé e njé kompanie vertikalisht té
integruar, ai duhet té jeté i pavarur nga forma e organizimit ligjor dhe vendimmarrjes, nga
aktivitetet e tjera gé nuk kané lidhje me shpérndarjen, pa detyrimin pér té ndaré pronésiné e
aseteve té sistemit té Shpérndarjes nga kompanité vertikalisht té integruara. Kur operatori i
sistemit té Shpérndarjes éshté pjesé e njé kompanié vertikalisht té integruar, ai duhet té jeté
I pavarur né aspektin organizativ dhe té vendimmarrjes nga aktivitetet e tjera gé nuk lidhen
me shpérndarjen.

I Licencuari kryen aktivitetin e Licencuar, zhvillon politika dhe programe, si edhe merr
masat e nevojshme pér pérmirésimin dhe nxitjen e eficiencés ekonomike dhe operacionale
té Sistemit té Shpérndarjes dhe siguron gé Furnizimi me Gaz Natyror té kryhet né pérputhje
me Legjislacionin Shqiptar dhe kérkesat praktikat dhe standardet europiane lidhur me
cilésiné e shérbimit dhe géndrueshmériné e Sistemit té Shpérndarjes.



28.

29.

30.

31.

32.

33.

I Licencuari nuk angazhohet né aktivitete, qofté ato direkte ose pérmes kompanive gé kané
lidhje, té cilat pengojné kryerjen e Aktivitetit té Licencuar. | Licencuari duhet té njoftojé
ERE-n né rast se ai planifikon té:

a. angazhohet né aktivitete té tjera, pérvec Aktivitetit té Licencuar; ose
b. té ngrejé njé biznes shogérues.

ERE mund té ndalojé ose té vendosé kushte té vecanta pér angazhimin e té Licencuarit né
aktivitete pérvec Aktivitetit té Licencuar dhe pér ngritjen e bizneseve shogéruese, me
qéllim mbrojtjen e Pérdoruesve té€ Sistemit dhe pér t’u siguruar gé nuk ka Ndér-
Subvencionime té aktiviteteve.

| Licencuari nuk éshté pérgjegjés pér mosplotésimin e Kushteve té Licencés né rastin e
Forcés Madhore, né masén qé&, dhe pér periudhén né té cilén Forca Madhore nuk lejon
plotésimin e Kushteve té Licencés. Né rastin e Forcés Madhore, i Licencuari duhet té
njoftojé menjéheré ERE-n dhe Pérdoruesit e tjeré té Rrjetit, me té cilét ka lidhur kontraté. |
Licencuari duhet té rivendosé ofrimin e shérbimeve té ndérprera sipas termave dhe
kushteve té pércaktuara tek Kodi i Rrjetit t¢ Shpérndarjes, legjislacionit né fugi dhe
kontratés sé Shpérndarjes.

I Licencuari duhet té planifikojé dhe t¢ marré masa pér sigurimin e furnizimit me gaz
natyror sipas standarteve té krijuara tek Plani i Emergjencave sipas nenit 6 té& Ligjit nr.
102/2015 “Pér Sektorin e Gazit Natyror” dhe do té jeté pérgjegjés pér sigurimin e
furnizimit me gaz natyror sipas kompetencave té tij ndérsa kryen Aktivitetin e Licencuar.

Kur Operatori i Sistemit té Shpérndarjes éshté pjesé e njé shogérie té integruar vertikalisht,
ai éshté i pavarur, né aspektin e organizimit té tij dhe né marrjen e vendimeve, nga
veprimtarité e tjera qé nuk kané té béjné me shpérndarjen.

Nése Operatori i Sistemit t& Shpérndarjes éshté pjesé e njé shoqérie té integruar, me géllim
gé té jeté i pavarur, né aspektin organizativ dhe té€ vendimmarrjes, nga aktivitetet e tjera qé
nuk lidhen me shpérndarjen e gazit natyror, ai duhet té keté té drejta té plota
vendimmarrése, té pavarura nga shogéria e integruar lidhur me asetet e nevojshme pér
funksionimin, mirémbajtjen apo zhvillimin e rrjetit té shpérndarjes. Operatori i Sistemit té
Shpérndarjes harton programin e pérputhshmérisé, ku parashikohen masat pér té siguruar
se sjellja diskriminuese éshté e pérjashtuar dhe pér té siguruar se respektimi i saj
monitorohet né ményrén e duhur.

Neni 4
Kontrolli i Centralizuar dhe Koordimi i Sistemit té Shpérndarjes

| Licencuari duhet té drejtojé dhe koordinojé operimin e Sistemit té Shpérndarjes né
pérputhje me Kodin e Sistemit té Shpérndarjes, Rregullat dhe Rregulloret e miratuara nga
ERE.

Pér sigurimin e koordinimit té Aktivitetit t¢ Licencuar dhe operimin efektiv e té
géndrueshém té Sistemit té Shpérndarjes, i Licencuari instalon, pérdor dhe mirémban
pajisjet e nevojshme pér mbrojtjen e Sistemit té€ Shpérndarjes nga gabimet operacionale,

humbjet e linjés, apo ¢do ngjarje tjetér t¢ mundshme, e cila mund té keté efekt té démshém
né Sistemin e Shpérndarjes, ose pajisjet e instalimet e lidhura me té.

Neni 5
Ndryshimet né Sistemin e Shpérndarjes

| Licencuari do té njoftojé menjéheré ERE-n pér c¢do rrethané gé c¢on né ndryshime té
réndésishme té kapacitetit shpérndarés té linjave dhe impianteve dhe paisjeve té Sistemit té
Shpérndarjes, pér njé periudhé me té gjaté se tridhjet€ (30) dité€ dhe do t’i paragesé ERE-s
opinionin e tij pér zgjidhjen mé té pérshtatshme té situatés pér té reduktuar ndikimin e
démshém.

| Licensuari do té informojé ERE-n pér planet pér reduktimin e presionit té tubacioneve ose té
pajisjeve té Sistemit t& Shpérndarjes té paktén dymbedhjeté (12) muaj para reduktimit té
planifikuar dhe do t’i paragesé ERE-s njé shpjegim té detajuar té veprimeve dhe masave gé do
té merren pér té zvogéluar ndikimin negativ té mundshém.

I Licencuari nuk do té lidhe kontrata, pér té cilat éshté ose duhet té jeté né dijeni té pasojave qé
pérbéjné shkelje té Kushteve té Licencés.

I Licencuari mund té pezullojé shérbimet e Sistemit té Shpérndarjes pér njé apo mé shumé
Pérdorues té Sistemit, pér njé periudhé kohe, kur veprimi apo mosveprimi i njé Personi
rrezikon géndrueshméring, siguriné dhe cilésiné e shérbimeve té Shpérndarjes pér Pérdoruesit e
tjeré té Sistemit té Shpérndarjes, ose mund té pengojé pérmbushjen e Kushteve té Licencés. |
Licencuari, pa vonesé duhet té njoftojé ERE-n dhe ndonjé Person tjetér té€ prekur nga Kkjo
situaté, lidhur me veprimet e pezulluara sipas kétij paragrafi. Kéto njoftime duhet té pérmbajné
njé opinion té argumentuar né lidhje me natyrén, madhésiné dhe periudhén e zgjatjes sé kétyre
pezullimeve. | Licencuari duhet te rivendose ofrimin e shérbimeve té ndérprera sipas termave
dhe kushteve té pércaktuara tek Kodi i Rrjetit t¢ Shpérndarjes, Rregullore dhe Rregulla té tjera
gé aplikohen dhe kontratave té Shpérndarjes

| Licencuari duhet té vendose dhe zbatojé programin e pajtueshmérisé duke pércaktuar masat e
ndérmara pér té siguruar gé pérjashtohet sjellja diskriminuese dhe duhet té emérojé zyrtarin e
pajtueshmérisé sipas nenit 51 (4) té Ligjit nr.102/2015 “Pér Sektorin e Gazit Natyror”.

| Licencuari duhet té kryejé detyrat e tjera té pércaktuara né kuadér té Aktivitetit té Licencuar
nga Ligji nr.102/2015 “Pér Sektorin e Gazit Natyror”, ligjeve té tjera qé aplikohen né Shqipéri,
Rregulloret dhe Rregullat qé aplikohen dhe Kushteve té késaj Licence.

Neni 6

Detyrimet pér Raportim té té Licencuarit

1. Deri né datén 15 Shkurt t& ¢do viti, i Licencuari dérgon né ERE njé raport pér aktivitetin
operacional pér vitin paraardhés. ERE mundet té& vendosé kushte té vecanta pér formén e
raportimit.

2. Raporti Vjetor, do té paragesé analizén e veprimtarisé operacionale té té Licencuari dhe do té
trajtojé minimalisht ¢éshtjet gé vijojné:

a.

volumin e gazit natyror té shpérndaré gjaté vitit parardhés (sasia totale e gazit natyror té
shpérndaré, numrin e pérdoruesve té shérbyer) sipas njésive pérbérése té Zonés sé
Licencés dhe né total si dhe krahasime me vitet pararendése;

masat e marra gjaté vitit pér té cilin raportohet pér :

i. mbrojtjen e mjeteve dhe pajisjeve nga ndikimet e jashtme, difektet dhe
sigurimin e mjeteve dhe pajisjeve té nevojshme pér Aktivitetin e Licencuar,

ii. siguriné né puné;
iii. mbrojtjen e ambjentit dhe shéndetit té njerézve;
iv. monitorimin e operimit té Sistemit té Shpérndarjes;
v. plotésimin e kushteve pér njé aktivitet t& géndrueshém, té vazhdueshém dhe
me cilési;
vi. plotésimin e kushteve pér eficiencén e pérdorimit té energjisé; dhe
vii. analizén e rasteve té emergjencés dhe masave parandaluese

realizimin e planit vjetor pér zhvillimin dhe zgjerimin e Sistemit t& Shpérndarjes té
miratuar nga ERE pér vitin paraardhés;

zbatimin e programit té riparimeve dhe mirémbajtjes né vitin raportues;

inspektimet, supervizimet dhe kontrollet e kryera nga organet kompetente, duke i
shogéruar me fotokopje té raporteve, analizave dhe vendimeve pérkatése;

njé vlerésim té nivelit té realizimit t& planit pér zhvillimin dhe zgjerimin e Sistemit té
Shpérndarjes pér vitin gé raportohet;

Njé vlerésim paraprak té planit pér zhvillimin dhe zgjerimin e Sistemit té Shpérndarjes
gé duhet té paragitet i ploté né pérputhje me pikén 4.7 té Kushteve té késaj Licence .

Realizimin e detyrimit pér té mbajtur té informuar konsumatorét dhe masat e marra pér
pérmirésimin e cilésisé sé shérbimit.

Kérkohen informacione dhe té dhéna té tjera pér tu paragitur sipas kérkesave té
monitorimit dhe raportimit té miratuara nga ERE.

Neni 7
Raportimi Financiar

1. | Licencuari harton, paraget pér auditim dhe publikon bilancet tij vjetore sipas kritereve dhe
kushteve té pércaktuara nga ligjet né fugi dhe né pérputhje me standardet ndérkombétare té
kontabilitetit. I Licencuari mban llogari té vecanta pér secilén nga veprimtarité e licencuara
gé ushtron, si dhe pér ¢cdo veprimtari tjetér gé nuk lidhet me sektorin e gazit natyror sipas
nenit 30 té Ligjit nr. 102/2015 “Pér Sektorin e Gazit Natyror”. Kéto llogari mund té
paragiten té konsoliduara, pérvec rastit kur veprimtarité e kryera lidhen me shpérndarjen
apo transmetimin e gazit natyror. | Licencuari mban llogari té vecganta financiare pér
veprimtari té tjera té gazit, té cilat mund té jené té konsoliduara, duke mbajtur té ndara edhe
llogarité gé nuk lidhen me veprimtarité e parashikuara né Ligjin nr.102/215 “Pér Sektorin e
Gazit Natyror”. Deri né datén 30 Qershor té ¢do viti i Licencuari dorézon né ERE pasqyrat
financiare té audituara nga eksperté kontabél té autorizuar, té shogéruara me:

- Bilancin

- Pasqgyra e té ardhurave dhe shpenzimeve,
- Pasqgyra e ndryshimeve né kapital,

- Pasqgyra e fluksit té parasé

- Shénimet shpjeguese

2. | Licencuari do té& ndajé shpenzimet e pérbashkéta mes Aktivitetit té tij té Licensuar dhe
tipeve té tjera té aktiviteteve (pérfshiré aktivitetet e autorizuara nga leje té tjera apo
Koncesione) né bazé té arsyeshme né pérputhje me Rregullat dhe Rregulloret e ERE-s dhe
praktikat e biznesit. Né pérputhje me kérkesat e pikés 4.10 té késaj Licence dhe me kérkesé
té ERE-s, i Licencuari dorézon né ERE Pasqyrat Financiare té audituara té cilat mbulojné té
gjitha aktivitetet e té Licencuarit. Me kérkesé té ERE-s, i Licencuari dorézon né ERE edhe
shpjegimet gé justikojné bazat pér alokimin e shpenzimeve té pérgjithshme té kryera nga i
Licencuari.

Neni 8
Njoftimet
1. I Licencuari duhet té njoftojé ERE-n brenda 10 (dhjeté) ditéve pér ¢do ndryshim né:
a. Adresén Zyrtare,
b. Statutin e té Licencuarit,
c. Certifikatén e Regjistrimit,
d. Kodin Fiskal,

e. Pérfagésuesit Zyrtar apo Organet e tjera Drejtuese,

f.  Ndryshimin e strukturés sé aseteve nga 10%, ose mé tepér,

g. Cdo ndryshim tjetér né organizimin dhe operimin e té Licencuarit, té cilat
mund té kené njé ndikim té réndesishém né aktivitetin e té Licencuarit.

2. Gjithé njoftimet zyrtare, aplikimet, peticionet, pretendimet ose korrespondenca tjetér me
ERE-n lidhur me Licencén duhet té jeté me shkrim dhe té nénshkruara respektivisht nga njé
zyrtar i autorizuar ose pérfagesues i caktuar i té Licencuarit dhe ERE-s, sipas rastit dhe té
dérgohet me korrier ose posté té regjistruar, duke kérkuar njé verifikim té fletés sé marrjes.
Adresat e paléve duhet té vendosen mbi zarf. Gjithé njoftimet ose korrespondenca tjetér do
té konsiderohen se hyjné né fugi nga momenti i dorézimit, ose nése nuk jané dorézuar pér
shkak té gabimit té dérguesit, nga momenti i prezantimit.

Pjesa e Treté
Neni 9

Aksesi i Paléve té Treta né Sistemin e Shpérndarjes dhe Pérjashtimi prej Késaj té Drejte

1. Operatori i Sistemit t€ Shpérndarjes siguron akses né sistemin e shpérndarjes, brenda
kufijve té kapaciteteve té shpérndarjes dhe rregullave teknike, né pérputhje me kriteret dhe
kushtet e pércaktuara né Kodin e Rrjetit té Shpérndarjes, té miratuar nga ERE.

2. Kur Operatori i Sistemit té Shpérndarjes u ofron té njéjtin shérbim klientéve té ndryshém,
atéheré ky shérbim ofrohet sipas kritereve té njéjta dhe kushteve kontraktuese, qofté duke
pérdorur kontratat e harmonizuara dhe/ose né pajtim me Kodin e Rrjetit té Shpérndarjes.

3. Operatori i Sistemit t& Shpérndarjes publikon kushtet dhe kriteret e miratuara nga ERE,
pérfshiré rregullat, garancité dhe tarifat pér sigurimin e aksesit té paléve té treta né sistemin
e shpérndarjes. Kéto kushte dhe rregulla zbatohen né ményré objektive pér té gjithé klientét
dhe pa diskriminim ndérmjet pérdoruesve té rrjetit.

4. Shérbimet e aksesit té palés sé treté jepen pérkundrejt garancive nga pérdoruesit e rrjetit pér
aftésiné financiare. Té tilla garanci nuk duhet té pérbéjné pengesa té panevojshme pér
hyrjen né treg dhe duhet té jené jodiskriminuese, transparente dhe proporcionale.

5. Operatori i Sistemit té Shpérndarjes mund té refuzojé aksesin né sistemin e shpérndarjes,
né pérputhje me kriteret dhe kushtet e pércaktuara né nenin 43 té kétij Ligji.

Neni 10
Braktisja dhe Rehabilitimi

1. Né pérputhje me Rregullat dhe Rregulloret né fuqi, i Licencuari braktis pajisjet dhe
impiantet dhe rehabiliton vendndodhjen e paisjeve dhe mjedisin pérreth né rastet kur:

a. pajisjet dhe impjantet jané jashté shérbimi, té démtuara dhe nuk jané riparuar
pérgjaté njé periudhe prej 6 (gjashté) muaj kalendarike, dhe;

2.

b. i Licencuari nuk ka njoftuar ERE-n gé ai ka ndérmend té pérdoré, riparojé apo
zEévendésojé kéto pajisje dhe impiante.

| Licencuari duhet té ndérmarré menjéheré veprimet e nevojshme pér zhvendosjen e
pajisjeve té braktisura dhe té béjé restaurimin e zonés né kushtet gé ajo ka gené para fillimit
té ushtrimit té aktivitetit té Licencuar dhe té riparojé ¢cdo dém té ambjentit té shkaktuar si
rezultat i veprimtarisé sé té Licencuarit.

Té gjitha shpenzimet pér braktisjen e pajisjeve apo faciliteteve dhe rehabilitimin e zonés
dhe ambjentit i ngarkohen té Licencuarit.

| Licencuari do t¢ mbajé ERE-n dhe Shtetin Shqiptar jashté ¢do kostoje zhdémtimi dhe
pérgjegjésie tjetér pérfshiré rehabilitimin e démtimeve mjedisore té shkaktuara ose gé kané
ardhur si pasojé e gabimeve té té Licencuarit né ushtrimin e aktivitetit sipas késaj Licence.

Pjesa e Katért
Neni 11

Pagesat Rregullatore

| Licencuari duhet té paguajé né ERE pagesat né ményré té rregullt gjaté gjithé kohés sé mbajtjes
sé Licencés né perputhje me nenin 14 té Ligjit nr. 102/2015 “Pér Sektorin e Gazit Natyror”,
legjislacionin né fugi dhe “Rregullores pér pércaktimin e pagesave té rregullimit pér té Licencuarit
né sektorin e energjisé elektrike”, miratuar me Vendimin e Bordit t¢ ERE-s nr. 190, daté
23.11.2017. Né qofté se i Licencuari nuk kryhen kéto pagesa né masén dhe kohén e caktuar atéheré
ndaj tij merret masé administrative sipas legjislacionit né fuqi.

1.

2.

3.

Neni 12
Tarifat

Tarifat e pércaktuara nga ERE marrin parasysh nevojén e integritetit té sistemit, reflektojné
kostot reale, me géllim kthimin e duhur té investimeve té té Licencuarit.

Tarifa e Shpérndarjes rregullohet dhe aprovohet nga ERE bazuar né “Metodologjiné pér
llogaritjen e tarifave té pérdorimit té rrjetit té transmetimit dhe shpérndarjes sé gazit
natyror”.

Tarifa e Shpérndarjes e aprovuar nga ERE do té vendoset pér té siguruar té
Licencuarin me:

a. Té ardhurat e mjaftueshme pér mbulimin e niveleve té arsyeshme té
kostove, péfshire koston e kapitalit;

b. Sigurimin e njé norme té arsyeshme fitimi, dhe

c. Nxitje (incentiva) pér reduktimin e kostove dhe operimin né ményré mé
eficiente.

d. stimuj té mjaftueshém né planin afatgjaté dhe afatshkurtér pér té rritur
eficencén, pér té nxitur integrimin e tregut dhe siguriné e furnizimit, si dhe
pér té ofruar mbéshtetje pér veprimtarité kérkimore.

Pér sasiné e gazit natyror té shpérndaré nga i Licencuari, si edhe pér shérbimet e ofruara
prej tij, i Licencuari autorizohet té vendosé pagesa pér té gjithé Perdoruesit e Sistemit té
Shpérndarjes me kusht qé kéto pagesa té jené sipas tarifave té shpérndarjes té aprovuara
nga ERE. Vlera e kétyre pagesave pércaktohet mbi bazén e tarifés sé Shpérndarjes dhe
sasiné e gazit té regjistruar né matésat e instaluar né:

a. Kufirin e Sistemit té Shpérndarjes dhe Sistemit té Transmetimit né té cilin
éshté lidhur; dhe;

b. Kufirin e Sistemit té& Shpérndarjes dhe Konsumatoreve té cilét marrin lidhje
direkt me Sistemin e Shpérndarjes,

Bazuar né aplikimin e té Licencuarit ose me inisiativén e tij, ERE mund té rishikojé Tarifén
¢ Shpérndarjes dhe t’a ndryshojé até, né pérputhje me legjislacionin né fuqi dhe
Metodologjiné pér llogaritjen e tarifave té pérdorimit té rrjetit t€ transmetimit dhe
shpérndarjes sé gazit natyror”, t€ miratuar nga ERE.

Neni 13
Matja dhe Sistemi i Raportimit

| Licencuari do té regjistrojé té gjithé volumet e Gazit Natyror gé hyjné ose dalin nga
Sistemi i Shpérndarjes né pérputhje me Kodin e Sistemit té Shpérndarjes. Né vendet ku nuk
ka matés ose kur matésat nuk regjistrojné né ményré korrekte, i Licencuari do té pércaktojé
sasité e gazit té shpérndaré né pérputhje me Kodin e Sistemit té Matjes, miratuar nga ERE
sipas nenit 104 t€ Ligjit nr. 102/2015 “Pér Sektorin e Gazit Natyror” dhe do té ndérmarré
pa vonesé masa pér instalimin ose riparimin e pajisjeve té nevojshme matése.

I Licencuari mban raporte té detajuara mujore pér sasité e gazit gé hyjné ose gjenden né
Sistemin e Shpérndarjes, Operimin e Sistemit té Shpérndarjes dhe detaje té tjera té Sistemit
té Shpérndarjes.

| Licencuari u dorézon mbi baza mujore té gjithé Pérdoruesve té Sistemit té Shpérndarjes,
me té cilét ka lidhur kontrata pér sigurimin e shérbimeve té Shpérndarjes, té dhéna lidhur
me Sasiné e Gazit té shpérndaré, né pérputhje me kontratén e lidhur me ¢do Pérdorues.

Pjesa e Pesté
Neni 14
Monitorimi i Performancés sé Aktivitetit té€ Licencuar

ERE monitoron té Licencuarin lidhur me zbatimin e kushteve té Licencés, shqyrton
raportet e té Licencuarit dhe, kur e shikon té arsyeshme ERE inspekton asetet, llogarité apo

té dhéna té tjera dhe kérkon auditimin e aktiviteteve té té Licencuarit. Kostot e auditimeve
jané pér llogari té té Licencuarit. Pér kété géllim, ERE duhet té kété akses té pakufizuar tek
llogarité e té Licencuarve sipas nenit 31 t& Ligjit nr. 102/2015 “Pér Sektorin e Gazit
Natyror”. Né vijim té njé ankese té argumentuar té njé pale té treté, apo me inisiativén e
veté, ERE mund té fillojé njé hetim administrativ té pajtueshmérisé sé Aktivitetit té té
Licencuarit me Kushtet e Licencés dhe legjislacionin né fuqi.

2. Veprimtarité e Operatorit té& Sistemit té Shpérndarjes monitorohen nga ERE né ményré gé
operatori (OSSH) té mos pérfitojé nga integrimi i tij vertikal dhe té shtrembérojé konkurrencén.

3. | Licencuari duhet té sigurojé akses té ploté pérfagésuesve té autorizuar t¢ ERE né
dokumentacionin dhe raportet e té Licencuarit pér té kontrolluar aktivitetin e Licencuar né
pérputhje me legjislacionin né fugi. | Licencuari duhet té japé té gjithé ndihmén e
nevojshme gjaté procesit té kontrollit.

4. Neé qofté se pas investigimit, ERE arrin né pérfundimin gé i Licencuari nuk ka pérmbushur
Kushtet e Licencés, ERE mund té rishikojé tarifén e té Licencuarit dhe /ose merr masat e
nevojshme né pérputhje me Ligjin nr. 102/2015, “Pér Sektorin e Gazit Natyror”,
legjislacionin né fuqi, me géllim mbrojtjen e interesave té Pérdoruesve té Sistemit té
Shpérndarjes dhe konsumatoréve té Gazit Natyror.

5. | Licencuari duhet té informojé ERE pér cdo shkelje té Kushteve té Licencés brenda 7
(shtaté) ditéve kalenderike nga dita e marrjes dijeni té njé fakti té tillé.

6. | Licencuari duhet té zbatojé té gjitha vendimet e marra nga ERE, pérfshiré pagesat e
gjobave té vendosuar nga ERE, né pérputhje me legjislacionin né fuqi.

Neni 15

Cilésia e Shérbimit

1. I Licencuari éshté i detyruar té:
a) sigurojé shérbim cilésor té Shpérndarjes sé gazit natyror gé lidhet me;
I.  vazhdueshmérine e livrimit
ii.  cilésiné e gazit natyror gé& hyn né Sistemin e Shpérndarjes dhe ruajtjen e
cilésisé sé tij deri né daljen nga Sistemi si dhe
iii.  cilésiné tregtare té shérbimit.

b) té hartojé njé metodologji pér standardet dhe monitorimin e cilésisé se gazit natyror
né pikat e hyrjes dhe té daljes sé Sistemit té Shpérndarjes si pjesé e Kodit té Rrjetit
té Transmetimit qé do té miratohet nga ERE dhe

C) té monitorojé né vijimési cilésiné e gazit té shpérndaré dhe té dorézojé prané ERE-s
raporte periodike, né pérputhje me metodologjiné e aprovuar.

2. | Licencuari duhet té sigurojé dhe té pérmbushé cilésiné dhe nivelin e mirémbajtjes sé Sistemit
té Shpérndarjes si¢ pércaktohet nga Ministria pérgjegjése pér energjiné dhe kérkesat minimale

né lidhje me cilésine e Shpérndarjes té vendosura nga ERE dhe duhet té sigurojé shérbimet
sipas specifikimeve té cilésisé dhe kushteve té vendosura tek Kodi i Rrjetit té Shpérndarjes.

Neni 16
Konfidencialiteti i Informacionit

1. | Licencuari duhet té sigurojé qé c¢do informacion i marré si rezultat i ushtrimit té
Aktivitetit té Licencuar nuk do t’i béhet i ditur askujt me pérjashtim té rasteve kur:

a. informacioni duhet té béhet me dije gjaté kryerjes sé Aktivitetit t€ Licencuar né
pérputhje me kérkesat e transparencés té pércaktuara né nenin 53 té Ligjit nr.
102/2015, “Pér Sektorin e Gazit Natyror” dhe pa ndikuar te detyrimi i té Licencuarit
pér té ruajtur konfidencialitetin e Informacionit té Ndjeshém Tregtar.

b. té Licesuarit i kérkohet té deklarojé informacionin né pérputhje me Kushtet e
Licencés,

o

éshté vendosur nga ERE

o

Jepet pélgimi paraprak me shkrim i Personit me té cilin lidhet informacioni;
me vendim té Gjykatés, dhe zbatimin e legjislacionit né fuqi;
f. né gofté se informacioni éshté béré publik;

2. | Licencuari do té sigurojé gé ¢do biznes shogérues nuk do té pérdoré asnjé informacion té
té Licencuarit pér té fituar njé avantazh konkurrues té pajustifikuar dhe do té sigurojé gé
nuk do té pérhapé asnjé informacion tek ndonjé Person tjetér (pérfshiré Biznese té tjeré té
Lidhura) gé mund ta mundésojné kété Person té arrijé pérfitim tregétar té pajustifikuar.

3. Cdo informacion me Avantazh Tregtar né pronési té té Licencuarit duhet té shpérndahet né
ményre transparente dhe jo diskriminuese, dhe duhet té aksesohet lehtésisht dhe né ményré
té barabarté nga té gjithé Pérdoruesit aktualé dhe t€ mundshém té Sistemit dhe palét e tjera
té interesuara. Shpérndarja e Informacionit me Avantazh Tregtar duhet té pérpunohet pér té
parandaluar trajtimet preferenciale té Pérdoruesve individualé té Sistemit ose paléve té tjera
té interesuara, né lidhje me fushéveprimin, pérmbajtjen dhe/ose formén e informacionit té
shpérndaré, dhe/ose kohén kur ai éshté shpérndaré.

4. 1 Licencuari do té hartojé dhe do té paragesé prané ERE-s procedurat pér té siguruar
zbatimin e késaj pike Politika e konfidencialitetit e té Licencuarit mund té pérshkruhet tek
programi i pajtueshmérisé, duke iu referuar Kushteve té késaj Licence, dhe/ose akteve té
tjera nénligjore. Politika e konfidencialitetit té té Licencuarit duhet té publikohet né fagen e
té Licencuarit dhe duhet té jeté e aksesueshme nga ¢do palé e interesuar.

5. | Licencuari do té ndérmarré ¢do hap té nevojshém pér ta ruajtur informacionin
konfidencial né posedim t€ té Licencuarit dhe pér t’i raportuar ERE-s né pérputhje me
obligimet e paragitura né kété nen.

6. Informacioni i dérguar ERE-s nga i Licencuari do té konsiderohet publik me pérjashtim té
rasteve kur me kérkesé specifike té té Licencuarit, ERE-ja me vendim pércakton gé ky
informacion é&shté i natyrés pronésore dhe nuk duhet té béhet pérhapja e tij né publik.

7. ERE ruan konfidencialitetin e Informacionit t¢ Ndjeshém Tregtar té siguruar nga i
Licencuari sipas afateve dhe kushteve té pércaktuara né legjislacionin né fuqi.

Pjesa e Gjashté
Neni 17
Amendimet e Licencés

Amendimi i Kushteve té késaj Licence do té béhet né pérputhje me “Rregulloren pér procedurat
dhe afatet pér dhénien, modifikimin, transferimin, ose hegjen e licencave né sektorin e gazit
natyror” dhe nenit 28 té Ligjit nr.102/2015 “Pér Sektorin e Gazit Natyror”.

Neni 18
Vendosja e masave administrative dhe Heqja e Licencés

1. Nése i Licencuari nuk pérmbush kushtet e késaj licence, ERE mund té aplikoje masa
administrative, sipas nenit 106 té€ Ligjit nr. 102/2015 “Pér Sektorin ¢ Gazit Natyror”, dhe
“Rregullores mbi kushtet dhe procedurat e vendosjes sé gjobave dhe masén konkrete pér
¢do shkelje”.

2. ERE mund té hegé Licencén né pérputhje me nenin 27 té Ligjit nr. 102/2015 “Pér
Sektorin e Gazit Natyror” dhe “Rregullores pér procedurat e hegjes sé€ Licencave né
sektorin e energjisé elektrike dhe té gazit natyror”.

3. Né qofté se i Licencuari ndryshon statusin e tij ligjor, ose strukturén e kontrollit té
interesave té aksionereve pa autorizimin e ERE-s, Bordi i ERE vendos shfugizimin e
vendimit té licencimit dhe Licenca béhet e pavlefshme. Subjekti pasues i té Licencuarit
duhet té aplikojé pér njé Licencé té re né pérputhje me “Rregulloren pér procedurat dhe
afatet pér dhénien, modifikimin, transferimin, ose hegjen e Licencave né sektorin e gazit
natyror.

Neni 19
Zgjidhja e Mosmarréveshjeve dhe e Drejta e Apelimit

1. Cdo mosmarréveshje ndérmjet té Licencuarit dhe c¢do Pérdoruesi té Sistemit té
Shpérndarjes, apo ndonjé personi tjetér gé lidhet me aktivitetin e Shpérndarjes, ose Kushtet
e késaj Licence do té zgjidhet me mirékuptim, né pérputhje me Legjislacionin né fuqi.

2. NEé rast se nuk arrihet né zgjidhje té mosmarreveshjes me mirékuptim, atéheré bazuar né
kérkesén e cdo pale qé éshté pjesé e késaj mosmarréveshje, ERE nxjerr vendimin e saj né

zbatim té nenit 98 té Ligjit nr. 102/2015 “Pér Sektorin e Gazit Natyror” dhe “Rregullores
pér Trajtimin e Ankesave té Paragitura nga Klientet dhe pér Zgjidhjen e Mosmarréveshjeve
midis té licencuarve né Sektorin e Energjisé Elektrike dhe t Gazit Natyror”

I Licencuari mund té apelojé vendimin e ERE-s né Gjykaten Administrative Tirané brenda
45 ditéve nga marrja e vendimit.

| licencuari ka detyrimin té zbatojé vendimin e ERE deri né nxjerrjen e njé vendimi nga
Gjykata kompetente mbi kérkesén shqyrtimin e vendimit té ERE.

